
	1.
	Հայաստանի Հանրապետության ֆինանսների նախարարություն

27.03.2020թ.

№ 01/28/4666-2020 գրություն
	Հայտնում ենք, որ մեր իրավասության շրջանակներում սկզբունքային դիտողություններ և առաջարկություններ չունենք:

Համաձայն «Պետական տուրքի մասին» ՀՀ օրենքի 5-րդ հոդվածի 2-րդ պարբերության՝ պետական տուրք վճարողները պարտավոր են պետական տուրքի վճարումով ծառայություններ կամ գործողություններ իրականացնող մարմիններ կամ պաշտոնատար անձանց ներկայացնել պետական տուրքի վճարումը հիմնավորող փաստաթղթերը, բացառությամբ այն դեպքերի, երբ պետական տուրքը վճարվում է լիցենզիայի կամ դրա կրկնօրինակի տրման, լիցենզիայի գործողության ժամկետի երկարաձգման, լիցենզիայի վերաձևակերպման, այլ վայրում ևս լիցենզավորման ենթակա նույն գործունեությամբ զբաղվելու, գործունեության իրականացման թույլտվության կամ թույլտվության իրավունքը հավաստող փաստաթղթի կրկնօրինակի տրման, գործունեության իրականացման թույլտվության գործողության ժամկետի երկարաձգման, գործունեության իրականացման թույլտվության վերաձևակերպման համար: 

Հետևաբար, հաշվի առնելով վերոնշյալը՝ առաջարկում ենք  վերանայել Նախագծի Հավելված 2-ի 10-րդ կետը, որով սահմանվում է   պետական տուրքի վճարումը հավաստող փաստաթղթի պարտադիր ներկայացում լիազոր մարմին:
	1.Ընդունվել է ի գիտություն:

	1. Նախագծի լրամշակված տարբերակը  լրացվել է նոր` 13-րդ կետով։


	2.
	Հայաստանի Հանրապետության
էկոնոմիկայի նախարարություն

10.04.2020թ.

№  01/4133-2020 գրություն
	Նախագծի վերաբերյալ նախարարությունը դիտողություններ և առաջարկություններ  չունի: 
Միևնուն ժամանակ առաջարկում ենք դիտարկել նախագծի 2-րդ հավելվածի 5-րդ կետի, ինչպես նաև 6-րդ կետի առաջին նախադասությամբ սահմանված՝ դիմումատուին պատասխան ներկայացնելու ժամկետների կրճատման հնարավորությունը:
	
	Նախագծի լրամշակված տարբերակի 2-րդ հավելվածի 7-րդ կետի ժամկետը սահմանվել է «Վարչա​րարության հիմունքների և վարչական վարույթի մասին» օրենքի համաձայն, իսկ 8-րդ կետի առաջին նախադա​սութ​յամբ սահ​ման​ված ժամկե​տը համապատաս​խանում է Ընդերքի մասին օրենս​գրքի 48.2-րդ հոդվա​ծի 7-րդ մասով ամրագրված ժամկետին:

	3.
	Հայաստանի Հանրապետության շրջակա միջավայրի նախարարություն
27.03.2020թ.

№ 1/02.1/3102-2020 գրություն
	1. Նախագծի հավելված 2-ի 3-րդ կետի 4)-րդ ենթակետում «ազդեցության» բառից հետո ավելացնել «պետական» բառը,

2. Նախագծի հավելված 2-ի 14-րդ կետի 1)-ին ենթակետում «ազդեցության» բառից հետո ավելացնել «պետական փորձաքննական» բառակապակցությունը: 


	1.Ընդունվել է:
2. Ընդունվել է:

	1. Նախագծի լրամշակված տարբերակի հավելված 2-ի 5-րդ կետի 4)-րդ ենթակետում կատարվել է համապա​տասխան փոփոխություն:

2. Նախագծի լրամշակված տարբերակի հավելված 2-ի 17-րդ կետի 1)-ին ենթակետում կատարվել է համա​պա​տաս​խան փոփոխություն:



	4.
	Հայաստանի Հանրապետության արդարադատության նախարարություն

28.04.2020թ.

№ 01//8671-2020 գրություն
	1. «Ոչ մետաղական օգտակար հանածոյի հանույթի միանգամյա թույլտվության ձևը և տրամադրման կարգը սահմանելու մասին» Կառավարության որոշման նախագծի 2-րդ Հավելվածի (այսուհետ՝ Հավելված) 9-րդ կետում անհրաժեշտ է հստակեցնել թույլտվություն տալու մասին որոշման պատշաճ ձևով տեղեկացնելու եղանակը:  

2.  Հավելվածի 11-րդ կետի 1-ին նախադասությունն անորոշ է և անհրաժեշտ է հստակեցնել:

3.  12-րդ կետի 1-ին նախադասությունը մասամբ համընկնում է 10-րդ կետի հետ, հետևաբար գտնում ենք, որ պետք է դրանք միավորել մեկ կետում: 
	1.Ընդունելի է:

2.Ընդունելի է:

3. Ընդունվել է:

	1. Նախագիծը մշակվել է ՀՀ ընդերքի մասին օրենսգրքին համապա​տասխան, իսկ նախագծի լրամշակված տարբերակի 2-րդ Հավելվածի 11-րդ կետը խմբագրվել է օրենսգրքի 61-րդ հոդվածի 2-րդ մասի 10-րդ կետին համապատասխան, այն է`  լիազոր մարմինը թույլտվության տրման մասին որոշման ընդունումից հետո, պատշաճ ձևով այդ մասին տեղեկացնում է դիմումատուին:
2. Հավելվածի լրա​մշակ​ված տարբերակի 13-րդ կետի 1-ին նախադասությունը խմբագրված է ՀՀ ընդերքի մասին օրենսգրքի 61-րդ հոդվածի 2-րդ մասի 8-րդ կետին համապատասխան, այն է`  դիմումատուն լիազոր մարմին պետական տուրքի վճարումը հավաստող փաստաթուղթ կարող է չներկայացնել: 
3. Համընկնող մասը խմբագրվել է:


